
ШУӦМ
«Коми Республикаса канму чинъясын уджалысь йӧзлы, 
Коми Республикаса канму гражданскӧй служащӧйяслы 
Россия Федерация мутасын служебнӧй командировкаяскӧд 
йитчӧм рӧскодсӧ бергӧдан мында йылысь» Коми Республикаса 
Веськӧдлан котырлӧн 2006 во моз тӧлысь 18 лунся 203 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республикаса канму чинъясын уджалысь йӧзлы, Коми Республикаса канму гражданскӧй служащӧйяслы Россия Федерация мутасын служебнӧй командировкаяскӧд йитчӧм рӧскод бергӧдан мында йылысь» Коми Республикаса Веськӧдлан котырлӧн 2006 во моз тӧлысь 18 лунся 203 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.
3. Урчитны, мый командировка местаӧдз мунӧмысь да бӧр туйысь – уджмогъяс пыр збыльмӧданінӧдз (Коми Республикаса канму гражданскӧй служба прӧйдитанінӧдз) – (сы лыдын ветлан документъяс оформитӧм, поездъясын вольпась кӧлуй сетӧм серти услугаясысь мынтысьӧм), а сідзжӧ ӧти олан пунктысь мӧдӧ ветлӧм серти, командируйтӧма кӧ некымын канму органӧ (организацияӧ), кутшӧмъяс меститчӧмаӧсь уна сикас олан пунктын, олан жыр бронируйтӧмысь да медалӧмысь рӧскодсӧ, кутшӧмъясӧс вӧчисны тайӧ шуӧмлӧн вынсявтӧдз, бергӧдӧны «Коми Республикаса канму чинъясын уджалысь йӧзлы, Коми Республикаса канму гражданскӧй служащӧйяслы Россия Федерация мутасын служебнӧй командировкаяскӧд йитчӧм рӧскод бергӧдан мында йылысь» Коми Республикаса Веськӧдлан котырлӧн 2006 во моз тӧлысь 18 лунся 203 №-а шуӧмӧн урчитӧм мындаын тайӧ шуӧм дорӧ содтӧд серти пыртӧм вежсьӧмъяссӧ тӧд вылӧ босьттӧг.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар
2024 вося моз тӧлысь 1 лун
329 №
Коми Республикаса Веськӧдлан котырлӧн
2024 во моз тӧлысь 1 лунся 329 №-а шуӧм дорӧ
СОДТӦД 
«Коми Республикаса канму чинъясын уджалысь йӧзлы, Коми Республикаса канму гражданскӧй служащӧйяслы Россия Федерация мутасын
служебнӧй командировкаяскӧд йитчӧм рӧскод бергӧдан мында йылысь»
 Коми Республикаса Веськӧдлан котырлӧн 
2006 во моз тӧлысь 18 лунся 203 №-а шуӧмӧ пыртӧм
ВЕЖСЬӦМЪЯС
«Коми Республикаса канму чинъясын уджалысь йӧзлы, Коми Республикаса канму гражданскӧй служащӧйяслы Россия Федерация мутасын служебнӧй командировкаяскӧд йитчӧм рӧскод бергӧдан мында йылысь» Коми Республикаса Веськӧдлан котырлӧн 2006 во моз тӧлысь 18 лунся 203 №-а шуӧмын:
1 пунктын:
1) «б» пунктулын:
а) мӧд абзац гижны тадзи:
«йӧзлы, кодъяс уджалӧны «Коми Республикаса торъя канму чинъясын уджалысь йӧзлы канмусянь гарантияяс йылысь» Коми Республикаса Оланпасын 1 статьялӧн 1 юкӧнса 1, 2 пунктъясӧн урчитӧм Коми Республикаса канму чинъясын»:»;
б) витӧд абзац гижны тадзи:
«кӧрт туй транспортӧн – зэв бур комфорта вагонын, кутшӧмӧс лыддьӧны бизнес-класс вагонъясӧн, «СВ» категория купе тырвыйӧ оформитӧмӧн либӧ зэв бур комфорта вагонын, кутшӧмӧс лыддьӧны экономическӧй класса вагонъясӧн, купе тырвыйӧ оформитӧмӧн;»;
в) ӧкмысӧд абзац гижны тадзи:
«сынӧд транспортӧн – экономическӧй класса тариф серти (ыджыд дона экономическӧй класса тариф кындзи, кытчӧ пырӧны дон босьттӧг содтӧд услугаяс);»;
г) дас квайтӧд абзац гижны тадзи:
«Сэк, кор эм подулалӧм (сэк, кор абуӧсь лӧсялана тариф серти билетъясыс) Коми Республикаса канму чинъясын уджалысь йӧзлы, Коми Республикаса канму чинъясын уджалысь йӧз кындзи, кодъясӧс индӧма тайӧ пунктлӧн «б» пунктувса мӧд абзацын, гражданскӧй служащӧйлы бергӧдӧны сынӧд, кӧрт туй, вавывса да автомашина транспортӧн командировка местаӧдз мунӧмысь да бӧр туйысь – уджмогъяс пыр збыльмӧданінӧдз (Коми Республикаса канму гражданскӧй служба прӧйдитанінӧдз) – рӧскодсӧ мындаысь унджык, мыйта урчитӧма тайӧ шуӧмӧн, Коми Республикаса канму чинъясын уджалысь йӧзлы, Коми Республикаса канму чинъясын уджалысь йӧз кындзи, кодъясӧс индӧма тайӧ пунктлӧн «б» пунктувса мӧд абзацын, гражданскӧй служащӧйяслы, но мындаысь абу унджык, мыйта урчитӧма тайӧ шуӧмӧн Коми Республикаса канму чинъясын уджалысь йӧзлы, кодъясӧс индӧма тайӧ пунктлӧн «б» пунктувса мӧд абзацын.»;
д) дас сизимӧд абзацын «зэв бур комфорта зал услугаясысь, кутшӧмъясӧс котыртӧны кӧрт туй да автомашина вокзалъясын (станцияясын), саридз да ю портъясын, аэропортъясын (аэродромъясын).» кывъяс вежны «зэв бур комфорта зал услугаясысь, кутшӧмъясӧс котыртӧны кӧрт туй да автомашина вокзалъясын (станцияясын), саридз да ю портъясын, аэропортъясын (аэродромъясын);» кывъясӧн;
е) дас кӧкъямысӧд абзац киритны;
2) «в» пунктулын:
а) мӧд абзац гижны тадзи:
«йӧзлы, кодъяс уджалӧны «Коми Республикаса торъя канму чинъясын уджалысь йӧзлы канмусянь гарантияяс йылысь» Коми Республикаса Оланпасын 1 статьялӧн 1 юкӧнса 1, 2, 8 – 11 пунктъясӧн урчитӧм Коми Республикаса канму чинъясын, – збыль рӧскод серти, но кык жыръя (ӧти морта) номер вылӧ донысь оз унджык;»;
б) коймӧд абзац гижны тадзи:
«Коми Республикаса канму чинъясын уджалысь йӧзлы, Коми Республикаса канму чинъясын уджалысь йӧз кындзи, кодъясӧс индӧма тайӧ пунктлӧн «в» пунктувса мӧд абзацын, гражданскӧй служащӧйяслы – збыль рӧскод серти, но ӧти жыръя (ӧти морта) номер вылӧ донысь оз унджык, кутшӧм оз пыр зэв бур комфорта номеръяс категорияӧ, да суткинас 10 000 шайтысь оз унджык мындаын.».
